
Inatsisartut suleriaasianni § 37 imm. 1 naapertorlugu Naalakkersuisunut apeqquteqaat imaattoq 

matumuuna saqqummiuppara.  

 

Naalakkersuisunut apeqquteqaat: 

 

1) Ilinniartitsisutut perorsaasutullu professionsbacheloritut naammassinikut Kandidatimut 

ilisimatusaqqinnissaminnut Ilisimatusarfik sunik neqeroorteqarpa? 

2) Naalakkersuisut Ilisimatusarfimmi pædagogikimi kandidatitut ilinniarfissamik pilersaaruteqarpat 

aammalu 

a. Naalakkersuisunit taamatut ilinniarfissamut ilinniarfissap aaqqissugaaneranik 

(studieordning) maannamut suliarinnittoqarnersoq ilisimasaqarpat? 

b. Taamaappat, sammivik sorlermita kandidatitut ilinniagassaq pilersaarutigineqarpa? 

c. Taamaappat, tamanna sumik tunngaveqarpa aammalu kikkut tassunga 

qinnuteqarsinnaajumaassappat? 

d. Eqqortuusimappallu, ilumoorpa Ilisimatusarfiup ilinniakkamik nutaamik neqerooruni 

ilinniakkap aaqqissuussaanera (studieordning) ukiuni marlunni nittartakkaminni 

neqeroorutigeqqaarlugu ilinniagaq aallartissinnaasartoq? 

e. Taamaappat, ilinniagaq tamakkiisumik qanoq akeqassangatinneqarluni 

naatsorsuutigineqarpa? 

3) Taamaappat, suna tunngavigalugu taamaappa aammalu tamanna taamaassimappat imatut 

allanngortinneqarsinnaanerpa, ilinniakkap aaqqissuussaanera (studieordning) aammalu 

imarisassaanut suliarinnittussat piareeqqappata ilinniagaq ukiut marluk 

nittartakkamiitseqqaanngikkaluarlugu erngertumik aallartinneqarsinnaanissaa? 

 

 

(Inatsisartunut ilaasortaq Najaaraq Møller , Siumut) 

 

Tunngavilersuut: 

Ilinniartitsisutut aammalu perorsaasutut ilinniagallit ilinniaqqinnissaannut periarfissat misissuataarpakka. 

Massakkuugallartoq Kalaallit Nunatsinni kandidatitut ilinniaqqissinnaanissaminnut 

periarfissaqarpasinngillat, naak masteritut aammalu diplomitut ilinniarsinnaanerat periarfissaasoq. 

 

 

Apeqqutigineqartut nutsersimaneri nalornissutigineqassappata kalaallisut allaqqasortaa 

aallaavigineqassaaq. Apeqqutigineqartut ullut suliffiusut qulit (10) iluanni akeqquneqarput. 


